
	1. Ֆինանսների նախարարություն
	03.03.2023
01/34-2/3501-2023

	Ուսումնասիրելով Ձեր 14.02.2023թ. N ՆՄ/ԱԳ-1-4/3398-2023 գրությամբ ներկայացված ՀՀ 12.12.2013թ. N ՀՕ-154-Ն ««Պետական նպաստների մասին» օրենքում փոփոխություններ և լրացումներ կատարելու մասին» ՀՀ կառավարության օրենքի նախագիծը (այսուհետ՝ Նախագիծ) հայտնում ենք հետևալը.
 Ներկայացված Նախագծի Հոդված 2-ի 2-րդ ենթակետի 1.3 ենթակետով առաջարկվող փոփոխությունը, որը վերաբերվում է դիվանագիտական ծառայության պաշտոններ զբաղեցնող անձի, նրա՝ օտարերկրյա պետությունում գտնվող ամուսնուն, ՀՀ քաղաքացի հանդիսացող՝ դիվանագիտական ծառայության մարմիններում վարչատեխնիկական կամ սպասարկման անձնակազմում աշխատող անձի երեխայի ծննդյան միանվագ նպաստ նշանակելու հետ, մեր գնահատմամբ հանգեցնելու է շահառուների ներկա թվաքանակի աճի, ինչը իր հերթին ենթադրում է դրանք սպասարկելու համար անհրաժեշտ ֆինանսավորման ծավալի ավելացում, որի վերաբերյալ գնահատականները ներկայացված փաթեթում բացակայում են:
Ելնելով վերոգրյալից, հայտնում ենք, որ ներկայացված նախագծի վերաբերյալ  դիրքորոշում կարող ենք տրամադրել՝ առաջարկվող փոփոխությամբ պայմանավորված շահառուների թվաքանակի, վերջիններիս սպասարկման համար անհրաժեշտ ֆինանսական միջոցների և 2023թ.-ի, ինչպես նաև ՄԺԾԾ հատվածում ՀՀ պետական բյուջեի վրա դրա ֆինանսական ազդեցության վերաբերյալ տեղեկատվության առակայության դեպքում:
	Ընդունվել է ի գիտություն։
Նախագծով պարզեցվել են երեխայի ծննդյան միանվագ նպաստի նշանակման գործընթացը դիվանագիտական ծառայության մարմիններում աշխատողների համար։ Այս տեսակետից հարկ է նկատի ունենալ, որ «Պետական նպաստների մասին» օրենքի 24-րդ հոդվածի 6-րդ մասով երեխայի ծննդյան օրվանից 12 ամսյա ժամկետ է տրված նպաստի նշանակման համար դիմելու։ Ըստ այդմ, դիվանագիտական ծառայության մարմիններում աշխատող անձիք շուրջ մեկ տարի ժամանակ են ունենում նպաստի դիմում ներկայացնելու համար, և այդ ժամկետը պրակտիկայում բավարար է լինում, որ նշված անձիք կարողանան իրացնել իրենց իրավունքը։ Սա նշանակում է, որ անկախ նախագծով առաջարկվող փոփոխությունից այդ անձիք իրենց իրավունքը հիմնականում իրացնելու են։
Նախագծով առաջարվող կարգավորումը նախատեսվել է շահառուների կողմից բազմիցս բարձրացված հարցերը կարգավորելու և ընթացակարգը պարզեցնելու նպատակով:
Ըստ այդմ, առաջարկվող փոփոխությունը լրացուցիչ ծախս չի նախատեսում։

	2. Արտաքին գործերի նախարարություն
	23.02.2023
1111/9168-23

	Ի պատասխան Ձեր՝ ս.թ. փետրվարի 14-ի թիվ ՆՄ/ԱԳ-1-4/3398-2023 գրության՝ ներկայացված «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» օրենքի նախագծի 2-րդ հոդվածի 1.3 կետի վերաբերյալ առաջարկում ենք օտարերկրյա պետությունում Հայաստանի Հանրապետության դիվանագիտական ծառայության մարմիններում դիվանագիտական ծառայության պաշտոններ զբաղեցնող անձի, նրա՝ օտարերկրյա պետությունում գտնվող ամուսնուն, Հայաստանի Հանրապետության քաղաքացի հանդիսացող՝ դիվանագիտական ծառայության մարմիններում վարչատեխնիկական կամ սպասարկման անձնակազմում աշխատող անձի երեխայի ծննդյան միանվագ նպաստ նշանակելը չպայմանավորել բացառապես այն հանգամանքով, երբ երեխայի ծննդի պետական գրանցումն իրականացրել է Հայաստանի Հանրապետության դիվանագիտական ծառայության մարմինը, քանզի շատ հաճախ երեխայի ծննդի գրանցումը կարող է կատարվել նստավայր պետության ՔԿԱԳ մարմնի կողմից:
	Առաջարկությունը չի ընդունվել։
 «Հյուպատոսական ծառայությունների մասին օրենքի 40-րդ և 41-րդ հոդվածների համաձայն՝  համաձայն՝ հյուպատոսական հիմնարկի ղեկավարը գրանցում է ՀՀ քաղաքացիների քաղաքացիական կացության ակտերը` համաձայն Հայաստանի Հանրապետության օրենսդրության: Հյուպատոսական հիմնարկի ղեկավարը անձի ծննդյան մասին կատարում է ծննդյան կամ մահվան գրանցում` համաձայն Հայաստանի Հանրապետության օրենսդրության:  
Ըստ այդմ, նախագծով առանձնահատկություն է նախատեսվում Հայաստանի Հանրապետության օրենսդրության համաձայն ծննդի պետական գրանցման դեպքում՝ հաշվի առնելով, որ երեխայի ծննդյան միանվագ նպաստը ՀՀ-ում ժողովրդագրական վիճակը բարելավող գործոններից մեկն է:
Եթե երեխայի ծննդի պետական գրանցումը կատարել է այլ պետության իրավասու մարմինը, այդ թվում՝ նստավայր պետության ՔԿԱԳ մարմինը, ապա ծնողը կարող է Օրենքով սահմանված ընդհանուր կարգով դիմել երեխայի ծննդյան միանվագ նպաստի նշանակման համար։ Այս դեպքում ծնողը և նոր ծնված երեխան պետք է հաշվառված լինեն Հայաստանի Հանրապետությունում բնակության վայրի հասցեով և դիմելու օրվա դրությամբ գտնվեն Հայաստանի Հանրապետությունում։

	3. Կենտրոնական բանկ
	14.03.2023 
15.1-07/205-23


	 Հայտնում ենք Ձեզ, որ «Պետական նպաստների մասին» Հայաստանի Հանրապետության օրենքում լրացումներ և փոփոխություններ կատարելու մասին» նախագծի վերաբերյալ Հայաստանի Հանրապետության կենտրոնական բանկն առաջարկություններ և դիտողություններ չունի։
	Ընդունվել է ի գիտություն։

	4. Արդարադատության նախարարություն
	23.03.2023
/27.3/14607-2023

	1. ««Պետական նպաստների մասին» օրենքում լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 2-րդ հոդվածի 1-ին մասի 1-ին կետով նախատեսվում է կատարել փոփոխություն «Պետական նպաստների մասին» օրենքի (այսուհետ՝ Օրենք) 24-րդ հոդվածի 1-ին մասի 2-րդ նախադասությունում: Միաժամանակ, նույն կետով նախատեսվում է Օրենքի 24-րդ հոդվածի 1-ին մասից հանել 2-րդ նախադասությունը: Նշվածը հաշվի առնելով՝ անհրաժեշտ է նախատեսված փոփոխությունները վերանայել:
	Ընդունվել է։
Նախագծի 2-րդ հոդվածի 1-ին մասի 1-ին կետը խմբագրվել է և դրանով հանվել է Օրենքի 24-րդ հոդվածի 1-ին մասի 3-րդ նախադասությունը:

	2. Նախագծի 2-րդ հոդվածի 1-ին մասի 2-րդ կետով Օրենքի 24-րդ հոդվածում նոր լրացվող 1.2-րդ մասում առաջարկում ենք հստակեցնել, որ կարգավորումը վերաբերում է այն դեպքին, երբ երեխայի ծննդի պետական գրանցումն իրականացվել է Հայաստանի Հանրապետությունում:
	Ընդունվել է ի գիտություն։
Նախագծի 2-րդ հոդվածի 1-ին մասի 2-րդ կետով Օրենքի 24-րդ հոդվածում նոր լրացվող 1.2-րդ մասը վերաբերում է օտարերկրյա քաղաքացի ծնողին երեխայի ծննդյան միանվագ նպաստը նշանակելուն՝ անկախ երեխայի ծննդի պետական գրանցումն իրականացվելու վայրի։ Այս դեպքում հարկ է նկատի ունենալ, որ երեխայի ծննդյան միանվագ նպաստ նշանակվում է, եթե դիմումը ներկայացվել է նոր ծնված երեխայի ծննդյան ամսվանից հետո՝ 12 ամսվա ընթացքում: 
Գործնականում, այս ժամանակահատվածի հաշվառմամբ, երեխան կարող էր ծնված լինել ինչպես Հայաստանի Հանրապետությունում, այնպես էլ օտարերկրյա պետությունում։

	3. Նախագծի 2-րդ հոդվածի 1-ին մասի 3-րդ կետով նախատեսվում է լրացում կատարել Օրենքի 24-րդ հոդվածի 2-րդ մասում, համաձայն որի՝ սույն հոդվածով սահմանված պայմանները բավարարելու դեպքում երեխայի խնամակալին երեխայի ծննդյան միանվագ նպաստը նշանակվում և վճարվում է անկախ երեխայի՝ առանց ծնողական խնամքի մնացած երեխայի կարգավիճակ ունենալու հանգամանքից։ Այս կապակցությամբ հարկ է նկատի ունենալ Օրենքի 24-րդ հոդվածի 2-րդ մասը, համաձայն որի՝ երեխայից հրաժարվելու, երեխային բնակչության սոցիալական պաշտպանության կազմակերպությունում (մանկատանը) տեղավորելու, երեխայի որդեգրվելու կամ երեխայի՝ առանց ծնողական խնամքի մնացած երեխայի կարգավիճակ ձեռք բերելու դեպքում երեխայի ծնողը կորցնում է երեխայի ծննդյան միանվագ նպաստի իրավունքը: Նշված դրույթից բխում է, որ այն բացառում է միանվագ նպաստի վճարումը ծնողին, որդեգրողին կամ խնամակալին այն դեպքերում, երբ երեխան ձեռք է բերում առանց ծնողական խնամքի մնացած երեխայի կարգավիճակ, այսինքն՝ չի ունենում ծնող, որդեգրող կամ խնամակալ: Տվյալ դեպքում, Նախագծով, ըստ էության, բացառություն է նախատեսվում նշված կարգավորումից և սահմանվում, որ խնամակալին միանվագ նպաստ նշանակվում և վճարվում է անկախ երեխայի՝ առանց ծնողական խնամքի մնացած երեխայի կարգավիճակ ունենալու հանգամանքից: Գտնում ենք՝ կարգավորումն ունի վերանայման կարիք, քանի որ «Առանց ծնողական խնամքի մնացած երեխաների սոցիալական պաշտպանության մասին» օրենքի 2-րդ հոդվածի 1-ին մասի համաձայն՝ առանց ծնողական խնամքի մնացած երեխա է համարվում 18 տարին չլրացած այն երեխան, որի ծնողները (կամ միակ ծնողը) մահացել են, զրկվել են ծնողական իրավունքներից, ճանաչվել են անգործունակ, խուսափում են երեխաների դաստիարակությունից կամ նրանց իրավունքների և շահերի պաշտպանությունից, ինչպես նաև օրենքով սահմանված կարգով ճանաչվել են մահացած, անհայտ բացակայող կամ անհայտ են:
Հայաստանի Հանրապետության ընտանեկան օրենսգրքի 111-րդ հոդվածի 1-ին մասի համաձայն՝ առանց ծնողական խնամքի մնացած երեխաների խնամքը և դաստիարակությունը կազմակերպվում են որդեգրման կամ խնամակալության (հոգաբարձության) միջոցով կամ խնամատար ընտանիքում, իսկ նման հնարավորության բացակայության դեպքում` դաստիարակչական, բժշկական հաստատությունում, բնակչության սոցիալական պաշտպանության կազմակերպություններում կամ բնակչության կամ երեխայի սոցիալական պաշտպանության նպատակ հետապնդող այլ կազմակերպություններում:
Նշված դրույթներից բխում է, որ երեխան համարվում է առանց ծնողական խնամքի կարգավիճակ ունեցող, երբ չունի ծնող, որդեգրող կամ խնամակալ, այսինքն՝ գործնականում չի կարող լինել իրավիճակ, երբ երեխան ունենա առանց ծնողական խնամքի կարգավիճակ, և միաժամանակ ունենա օրենքով սահմանված կարգով նշանակված խնամակալ: Ինչ վերաբերում է օրենքով սահմանված կարգով նշանակված խնամակալին, ապա վերջինիս կողմից միանվագ նպաստ ստանալու իրավունքն արդեն իսկ սահմանված է Օրենքի 24-րդ հոդվածի 1-ին մասով, այն է՝ երեխայի ծննդյան միանվագ նպաստի իրավունք ունեն երեխայի (որի ծննդյան կապակցությամբ ծագել է ծննդյան միանվագ նպաստի իրավունքը, այսուհետ՝ նոր ծնված երեխա) ծնողը, որդեգրողը կամ խնամակալը: Նշվածի համատեքստում վերանայման կարիք ունի նաև Նախագծի 4-րդ հոդվածի 1-ին մասի 1-ին կետով Օրենքի 28.3-րդ հոդվածի նոր խմբագրությամբ շարադրվող 1-ին մասի 1-ին կետը: 
	Առաջարկը չի ընդունվում։
«Առանց ծնողական խնամքի մնացած երեխաների սոցիալական պաշտպանության մասին» օրենքի 2-րդ հոդվածի 1-ին մասով սահմանված՝ առանց ծնողական խնամքի մնացած երեխա համարվելու չափորոշիչները վերաբերում են երեխա-ծնող կապին (ծնողները մահացել են, զրկվել են ծնողական իրավունքներից, ճանաչվել են անգործունակ և այլն):
Հայաստանի Հանրապետության ընտանեկան օրենսգրքի 111-րդ հոդվածի 1-ին մասի համաձայն՝ առանց ծնողական խնամքի մնացած (այսուհետ՝ ԱԾԽՄ) երեխաների խնամքը և դաստիարակությունը կազմակերպվում են որդեգրման կամ խնամակալության (հոգաբարձության) միջոցով կամ խնամատար ընտանիքում։
Նույն օրենքի 112-րդ հոդվածի 1-ին մասի համաձայն՝ որդեգրումը դատական ակտ է, որով որդեգրվողը ձեռք է բերում կենսաբանական կապերին համարժեք ընտանեկան կապեր, որոնց շնորհիվ որդեգրողները և որդեգրվածները ձեռք են բերում ծնողների և զավակների համար օրենքով նախատեսված իրավունքներ և պարտականություններ:
Այսինքն, որդեգրումից հետո որդեգրողը ձեռք է բերում ծնողի համար նախատեսված իրավունքներ և պարտականություններ և դադարում  է երեխայի ԱԾԽՄ կարգավիճակը։
Օրենքի 136-րդ հոդվածի համաձայն՝ խնամակալի (հոգաբարձուի) քաղաքացիական իրավունքներն ու պարտականությունները սահմանվում են Քաղաքացիական օրենսգրքով:
Օրենքի 138.1-ին հոդվածի 2-րդ մասի համաձայն՝ Խնամատար ծնողները հոգեզավակի նկատմամբ ձեռք են բերում խնամակալի իրավունքներ ու պարտականություններ: 
Քաղաքացիական օրենսգրքի 33-42-րդ հոդվածներով սահմանված են խնամակալի (հոգաբարձուի) քաղաքացիական իրավունքներն ու պարտականությունները, որոնք որևէ կերպ չեն առնչվում ծնող-երեխա իրավահարաբերություններին։
Ըստ այդմ, խնամակալության (հոգաբարձության) միջոցով կամ խնամատար ընտանիքում ԱԾԽՄ կարգավիճակ երեխաների խնամքը և դաստիարակությունը կազմակերպելու դեպքում երեխայի կարգավիճակը չի փոխվում։ 
Նախագծով առաջարկվող սույն կարգավորումը, ինչպես նաև Նախագծի 4-րդ հոդվածի 1-ին մասի 1-ին կետով Օրենքի 28.3-րդ հոդվածի նոր խմբագրությամբ շարադրվող 1-ին մասի 1-ին կետը նախատեսվել են իրավակաիրառ պրակտիկայում ծագած խնդիրները լուծելու նպատալով։

	4. Նախագծի 5-րդ հոդվածի 1-ին մասի 1-ին կետով Օրենքի 28.4-րդ հոդվածի նոր խմբագրությամբ շարադրվող 3-րդ մասի 3-րդ կետով հղում է կատարվում Օրենքի 28.3-րդ հոդվածի 5-րդ մասին: Այս կապակցությամբ հարկ է նկատի ունենալ, որ Օրենքի 28.3-րդ հոդվածի 5-րդ մասը հղում է կատարում նույն հոդվածի 4-րդ մասի 1-ին և 2-րդ կետերին: Հաշվի առնելով «Նորմատիվ իրավական ակտերի մասին» օրենքի 17-րդ հոդվածի 5-րդ մասի 3-րդ կետը, համաձայն որի՝ արգելվում է կատարել` շարունակական հղումներ, երբ նորմը, որին հղում է կատարվում, իր հերթին հղում է կատարում մեկ այլ նորմի՝ գտնում ենք, որ անհրաժեշտ է կարգավորումը վերանայել: Նույն դիտողությունը վերաբերում է Նախագծի 5-րդ հոդվածի 1-ին մասի 3-րդ կետով Օրենքի 28.4-րդ հոդվածի նոր խմբագրությամբ շարադրվող 7-րդ մասին:
	Առաջարկությունն ընդունվել է։
Նախագծի 5-րդ հոդվածի 1-ին մասի 1-ին կետով Օրենքի 28.4-րդ հոդվածի նոր խմբագրությամբ շարադրվող 3-րդ մասի 3-րդ կետում հղում է կատավել Օրենքի 28.3-րդ հոդվածի 4-րդ մասի 1-ին և 2-րդ կետերին։
Միաժամանակ հարկ է նկատի ունենալ, որ Օրենքի 28.3-րդ հոդվածի 4-րդ մասի 1-ին և 2-րդ կետերը վերաբերում են խնամքի նպաստի չափերին, իսկ 5-րդ մասով սահմանվում են այն պայմանները, որոնց առկայությամբ խնամքի նպաստը վճարվում է 4-րդ մասի 1-ին և 2-րդ կետերով միաժամանակ (գործնականում վճարվում է 2 խնամքի նպաստ՝ գյուղական բնակավայրում առնվազն 1 տարի հաշվառված լինելու հիմքով և խնամքի արձակուրդում գտնվելու հիմքով)։
Ըստ այդմ, այն դեպքում, երբ անհրաժեշտ է նշել խնամքի նպաստի չափերը, հղում է կատարվում  Օրենքի 28.3-րդ հոդվածի 4-րդ մասի 1-ին և 2-րդ կետերին, իսկ երբ անհրաժեշտ է նշել խնամքի նաստը միաժամանակ 2 չափով վճարելու պայմաններին, հղում է կատարվում Օրենքի 28.3-րդ հոդվածի 5-րդ մասին։

	5. Նախագծի 5-րդ հոդվածի 1-ին մասի 4-րդ կետի գ. ենթակետն անհրաժեշտ է շարադրել հետևյալ խմբագրությամբ. «գ․ 1-ին մասի 2-րդ կետից հետո լրացնել հետևյալ բովանդակությամբ նոր՝  3-5-րդ կետեր.»:
	Առաջարկությունն ընդունվել է։
Նախագծի 5-րդ հոդվածի 1-ին մասի 4-րդ կետի գ. Ենթակետն խմբագրվել է՝ «մասերով» բառը փոխարինվել է «կետեր» բառով։


	6. Նախագծի 5-րդ հոդվածից հետո համարակալումն անհրաժեշտ է շտկել, քանի որ 5-րդ հոդվածը նախատեսվել է երկու անգամ:
	Առաջարկությունն ընդունվել է։
Նախագծի հոդվածների համարակալումը վերանայվել է։


	7. Նախագծի 5-րդ հոդվածի 1-ին մասի 2-րդ կետով Օրենքի 28.5-րդ հոդվածի 1-ին մասում նոր լրացվող 9-րդ կետի համաձայն՝ խնամքի նպաստ ստանալու իրավունքը դադարում է՝ ծնողի՝ խնամքի նպաստ ստանալու իրավունքը դադարեցնելու մասին նոտարական կարգով վավերացված հայտարարությունը տարածքային բաժին ներկայացնելու կամ այդ գրավոր հայտարարությունը տարածքային բաժնում տալու դեպքում։ Գտնում ենք, որ կարգավորումն անհրաժեշտ է խմբագրել, և սահմանել, որ հայտարարությունը վերաբերում է խնամքի նպաստ ստանալու իրավունքից հրաժարվելուն, ոչ թե՝ խնամքի նպաստ ստանալու իրավունքը դադարեցնելուն։
	Առաջարկությունը չի ընդունվել։

Օրենքի 28.5-րդ հոդվածի 1-ին մասով սահմանված են խնամքի նպաստ ստանալու իրավունքը դադարեցման դեպքերը (հիմքերը)։ Այս տրամաբանությունն է դրված Նախագծի 5-րդ հոդվածի 1-ին մասի 2-րդ կետով առաջարկվող լրացման հիմքում։


	8. Նախագծի 4-րդ հոդվածի 1-ին մասի 1-ին կետով Օրենքի 28.3-րդ հոդվածի նոր խմբագրությամբ շարադրվող 1-ին մասի 1-ին կետը հաշվի առնելով՝ առաջարկում ենք համապատասխան փոփոխություն նախատեսել նաև Օրենքի 28.5-րդ հոդվածի 1-ին մասի 2-րդ կետում, մասնավորապես՝ բացառություն այն դեպքում, երբ առանց ծնողական խնամքի մնացած երեխան ունենում է խնամակալ:
	Առաջարկությունը չի ընդունվել։
Հաշվի առնելով 3-րդ կետով ներկայացված մեկնաբանություննները, Նախագծի 4-րդ հոդվածի 1-ին մասի 1-ին կետը խմբագրման անհրաժեշտություն չունի։

	Վարչապետի աշխատակազմի սոցիալական հարցերի վարչություն
	26.04.2023 թիվ 02/11.4/15656-2023

	1.	Օրենքի նախագծի 2-րդ հոդվածի 2-րդ մասով լրացվող.
1)	1.1-ին մասում անհրաժեշտ է հստակեցնել, թե արդյոք թվարկված պայմանները պետք է բավարարվեն միաժամանակ, թե դրանցից յուրաքանչյուրը դիտարկվում է որպես առանձին պայման.
	Առաջարկությունն ընդունվել է ի գիտություն։
«Նորմատիվ իրավական կատերի մասին» օրենքի 16-րդ հոդվածի 6-րդ մասից բխում է, որ եթե նորմատիվ իրավական ակտում նշված նորմի կիրառումը պայմանավորված է առանձնացված կետերով բաժանված պայմաններով, և այդ կետերն իրարից առանձնացված են ստորակետով, ապա այդ նորմի կիրառման համար բավարար չէ պայմաններից առնվազն մեկի առկայությունը։
Այսինքն, խնդրո առարկա դեպքում պայմանները պետք է բավարարվեն միաժամանակ։

	2)	1.2-րդ մասում թվարկվող պայմանների 1-ին կետն անհրաժեշտ է խմբագրել, պայմանը նախատեսելով միայն երեխայի հաշվառման համար, քանի որ 3-րդ կետը վերաբերում է ծնողի հաշվառման կարգավորումներին.
	Առաջարկությունն ընդունվել է։
Նախագծի 2-րդ հոդվածի 2-րդ մասով լրացվող՝ 1.2-ին մասի 1-ին կետից հանվել են «ծնողը և» բառերը։

	3)	1.3-րդ մասում անհրաժեշտ է հստակեցնել՝
-	«դիվանագիտական ծառայության պաշտոններ զբաղեցնող անձի նրա՝ օտարերկրյա պետությունում գտնվող ամուսնու....» ձևակերպումը՝ միաժամանակ բացի ամուսնուց նախատեսելով նաև կնոջը.
	Առաջարկությունն ընդունվել է ի գիտություն։
ՀՀ ընտանեկան օրենսգրքում, ՀՀ քաղաքացիական օրենսգրքում ամուսինը ամունության մեջ գտնող և՛ կին է, և՛ տղամարդը։
ՀՀ ընտանեկան օրենսգրքում կիրառվում է նաև «մյուս ամուսին» եզրույթը։ 

	-	ևս մեկ անգամ քննարկել արտաքին գործերի նախարարության դիրքորոշումը և ըստ այդմ՝ ՀՀ դիվանագիտական ծառայության մարմնին երեխայի ծննդյան պետական գրանցում իրականացնելու գործառույթ վերապահելը:
	Առաջարկությունն ընդունվել է ի գիտություն։
[bookmark: _GoBack]ՀՀ դիվանագիտական ծառայության մարմնին երեխայի ծննդյան պետական գրանցում իրականացնելու գործառույթն արդեն իսկ վերապահված է «Քաղաքացիական կացության ակտերի գրանցման մասին» օրենքի 22-րդ հոդվածի 2-րդ մասով։
Նախագծի 2-րդ հոդվածի 1.3-րդ մասով առանձնահատկություն է սահմանվում այն դեպքերի համար, երբ ծնողը որոշում է երխայի ծնունդը գրանցել ՀՀ պետական մարմնի միջոցով և երեխան (որպես ՀՀ քաղաքացի) ունենա հայկական ծննդյան վկայական։
Այնուհանդերձ, եթե երեխայի ծննդյան վկայականը այլ պետության է, ապա այս դեպքում ևս ծնողը չի զրկվում երեխայի ծննդյան միանվագ նպաստ ստանալու իրավունքից և այդ իրավունքը կարող է իրացնել ընդհանուր կարգով՝ մեկ տարվա ընթացքում ՀՀ վերադառնալու և հաշվառվելու պայմանով։

	2.	Օրենքի նախագծի 2-րդ հոդվածի 3-րդ մասն իրավական տեխնիկայի առումով անհրաժեշտ է համապատասխանեցնել «Նորմատիվ իրավական ակտերի մասին» օրենքի պահանջներին:
	Առաջարկությունն ընդունվել է։
Նախագծի 2-րդ հոդվածի 3-րդ մասն համապատասխանեցվել է «Նորմատիվ իրավական ակտերի մասին» օրենքի պահանջներին:

	3.	Օրենքի նախագծի 5-րդ հոդվածի 2-րդ մասով, ուժը կորցրած ճանաչելով գործող օրենքի 28.4-րդ հոդվածի 5-րդ մասը, բաց է մնում օտարերկրյա քաղաքացի ծնողին խնամքի նպաստ նշանակելու ժամկետների վերաբերյալ կարգավորումները:
	Առաջարկությունն ընդունվել է ի գիտություն։
Նախագծի 5-րդ հոդվածի 2-րդ մասով սահմանված է խնամքի նպաստ նշանակելու ժամկետները, որոնք ընդհանուր են և տարածվում են նաև օտարերկրյա քաղաքացի ծնողին խնամքի նպաստ նշանակելու դեպքի համար։ 

	4.	Գործող որոշման մեջ կիրառվում է «զավակ» հասկացությունը, սակայն չունենք սահմանած, թե ով է հանդիսանում զավակ:
	Առաջարկությունն ընդունվել է ի գիտություն։
Օրենքում «Զավակ» հասկացությունը սահմանված է երեխայի ծննդյան միանվագ նպաստի վերաբերյալ կարգավորումներում և այս տեսակետից հարկ է նկատի ունենալ, որ Օրենքի 24-րդ հոդվածի 5-րդ մասի համաձայն՝ նոր ծնված երեխայի հերթական կարգաթիվը որոշելու կարգը, նոր ծնված երեխայի հերթական կարգաթիվը որոշելու համար մյուս երեխաներին և զավակներին հաշվի առնելու պայմաններն ու կարգը սահմանում է Հայաստանի Հանրապետության կառավարությունը: Կառավարության 2014 թվականի մարտի 6-ի թիվ 275-Ն որոշման 2-րդ կետի 1.1-ին ենթակետով արդեն իսկ սահմանված է «զավակ» հասկացությունը։

	5.	Օրենքի նախագծի 7-րդ հոդվածով առաջարկվող կարգավորումն անհրաժեշտ է արտացոլել օրենքի փոփոխվող հոդվածների տեղեկանքում:
	Առաջարկությունն ընդունվել է։
Օրենքի նախագծի 7-րդ հոդվածով առաջարկվող կարգավորումն արտացոլվել է օրենքի փոփոխվող հոդվածների տեղեկանքում:



